
Kommunestyret PS 06.05.2021 

 

Revisjon av etiske retningsliner for Modalen kommune  

 

 

Forslag til vedtak: 

Modalen kommune vedtek «Etiske retningsliner – revidert utgåve 2021» slik dei ligg føre. 

 

Saksopplysningar: 

 

Modalen kommune har gjennom sitt kvalitetssystem lagt til rette for at ulike styringsdokument med 
jamne mellomrom vert reviderte. Slik sikrar me at dokumenta våre til ei kvar tid er relevante. 

Gjeldande «Etiske retningsliner for tilsette og folkevalde i Modalen kommune» vart vedtekne i 
kommunestyret i 2010. Då det skulle vurderast om desse skulle reviderast vart spørsmålet tatt opp 
med dei tilsette gjennom deira hovudtillitsvalde (HTV) i møte 23. februar 2021. HTV bad samrøystes 
om at rådmannen gjennomførte revisjon. 

 
Bakgrunn 
Den reviderte utgåve av etiske retningsliner er bygd på gjeldande versjon. I tillegg har ein lagt til 
grunn råd og døme frå KS for å sjå til kva som kan/bør vere relevant å sikre å ta med vidare. KS viser 
til aktuelle kommunar som kan nyttast som døme. I tillegg har ein vurdert kva som skal vere viktig i 
Modalen: 

· Dei skal vere konkrete og dei skal trekkje opp klare grenser 
· Dei skal vere relevante for tilsette/folkevalde sin kvardag 
· Dei skal ha avgrensa omfang og vere enkle å setje seg inn i 

Retningslinene er ikkje eit juridisk dokument som klargjer i detalj – men retningsliner. Føremålet med 
retningslinene er mellom anna at dei skal hjelpe oss alle til å handle rett. Dess meir krevjande 
situasjonar me vert ein del av, dess viktigare vert det å ha eit felles grunnlag å navigere utifrå.  

 



 

 

Vurdering 
Revidert utgåve er drøfta i rådmannen si leiargruppe 21.04.21, samt med HTV i møte 27.04.21. 
Rådmannen si vurdering er at det er gjort ei godt revisjonsarbeid som også er godt forankra blant dei 
tilsette sine representantar. Sidan retningslinene også gjeld for dei folkevalde er det naturleg at 
revidert utgåve vert drøfta i kommunestyret før evt. vedtak. Slik revidert utgåve framstår no er det 
rådmannen si vurdering at dei vil på godt vis kunne vere eit godt og viktig navigasjonsinstrument i åra 
som kjem. 

 
Konklusjon 
Rådmannen rår til at kommunestyret vedtek «Etiske retningsliner – revidert utgåve 2021» slik dei ligg 
føre. 

 

 

 

 

Kommunestyret - 021/2021 

 

KS - behandling: 

Ass. rådmann Ove Sæbø orienterte og svara på spørsmål 
Samrøystes vedteke 
 

 

KS - vedtak: 

Modalen kommune vedtek «Etiske retningsliner – revidert utgåve 2021» slik dei ligg føre. 

 

 

 

 

Vedlegg: 

Etiske retningsliner - revidert utgåve 2021 

Etiske retningsliner for tilsette og folkevalde, vedteke i KS 09.12.2010, sak KS 039-10 

 

 


